ՀԻՄՆԱՎՈՐՈՒՄ
«ՈՐՊԵՍ ՆՎԻՐԱԲԵՐՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	Իրավական ակտի ընդունման անհրաժեշտությունը

	    «Որպես նվիրաբերություն գույք ընդունելու և ամրացնելու և անհատույց օգտագործման իրավունքով գույք տրամադրելու մասին» Հայաստանի Հանրապետության կառավարության որոշման նախագծի (այսուհետ՝ որոշման նախագիծ) ընդունման անհրաժեշտությունը պայմանավորված է Հայաստանի Հանրապետության կառավարության (այսուհետ՝ կառավարություն) 2006 թվականի հունվարի 26-ի N 346-Ն որոշման 3-րդ կետի 2-րդ ենթակետով և կառավարության 2020 թվականի նոյեմբերի 26-ի N 1878-Ն որոշման 7-րդ կետով տրված հանձնարարականների կատարման անհրաժեշտությամբ, այն է՝ Գյումրի քաղաքի Շիրակացու 10 հասցեի անշարժ գույքը Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի (այսուհետ՝ կոմիտե) տնօրինությանը հանձնելու մասին, ինչպես նաև վերոնշյալ անշարժ գույքը Հայաստանի Հանրապետությանը նվիրաբերելու մասին Գյումրի համայնքի ավագանու 2023 թվականի մայիսի 11-ի N 99-Ա և Գյումրի համայնքի ղեկավարի 2023 թվականի մայիսի 18-ի N 1234-Ա որոշումների առկայությամբ (կցվում են):
Կառավարության 2002 թվականի հոկտեմբերի 17-ի N 1738-Ն որոշմամբ, Գյումրի քաղաքի Շիրակացու 10 հասցեում տեղաբաշխված, Հայաստանի Հանրապետության Շիրակի մարզի Գյումրու քաղաքային համայնքի սեփականությունը հանդիսացող «Հույս» մանկատուն» փակ բաժնետիրական ընկերության բաժնետոմսերը նվիրատվության ձևով ընդունվել է որպես Հայաստանի Հանրապետության սեփականություն` բաժնետոմսերի կառավարման լիազորությունը վերապահելով Հայաստանի Հանրապետության սոցիալական ապահովության նախարարությանը:
Այնուհետև կառավարության համապատասխան որոշմամբ մանկատունը վերակազմակերպվել է սկզբում որպես երեխաների խնամքի և պաշտպանության գիշերօթիկ հաստատություն, իսկ կառավարության 2020 թվականի նոյեմբերի 26-ի           N 1878-Ն որոշման համաձայն՝ այն գործում է որպես «Շիրակի մարզի երեխայի և ընտանիքի աջակցության կենտրոն» պետական ոչ առևտրային կազմակերպություն:    
Կառավարության 2002 թվականի հոկտեմբերի 17-ի N 1738-Ն որոշման համաձայն՝ նվիրատվության ընդունման պահին վերոնշյալ հասցեի անշարժ գույքը սեփականության իրավունքի վկայական չի ունեցել և ըստ էության անշարժ գույքի նկատմամբ իրավունքների պետական գրանցում համայնքի կողմից իրականացվել է 2023 թվականի մայիս ամսին (սեփականության իրավունքի N 10052023-08-0001 վկայականը կցվում է): 
[bookmark: _GoBack]Այնուհետև Գյումրի համայնքի ավագանու 2023 թվականի մայիսի 11-ի N 99-Ա որոշմամբ Հայաստանի Հանրապետության Շիրակի մարզի Գյումրի համայնքի սեփականությունը հանդիսացող՝ Շիրակացու փողոցի թիվ 10 հասցեի 0,40232 հեկտար մակերեսով հողամասը և դրա վրա գտնվող անշարժ գույքը նվիրաբերվել է Հայաստանի Հանրապետությանը՝ որպես երեխայի և ընտանիքի աջակցության կենտրոն օգտագործելու նպատակով:
     Իր հերթին, ՀՀ վարչապետի աշխատակազմը իր 2023 թվականի մայիսի 31-ի № 02/11.2/18359-2023 գրությամբ (կցվում է) հանձնարարել է նախարարությանը՝ 2-ամսյա ժամկետում ապահովել Կառավարության 2020 թվականի հոկտեմբերի 26-ի N 1878-Ն որոշման 7-րդ կետով տրված հանձնարարականի կատարումը:
Վերոգրյալով պայմանավորված՝ անհրաժեշտություն է առաջացել ընդունել Հայաստանի Հանրապետության կառավարության որոշում, որով Գյումրի քաղաքի Շիրակացու 10 հասցեի անշարժ գույքը նվիրաբերության կարգով որպես Հայաստանի Հանրապետության սեփականություն ընդունելու, այն կոմիտեին ամրացնելու և վերջինիս կողմից պայմանագրային հիմունքներով  «Շիրակի մարզի երեխայի և ընտանիքի աջակցության կենտրոն» պետական ոչ առևտրային կազմակերպությանը անհատույց, անժամկետ օգտագործման իրավունքով տրամադրելու մասին:             

	Ընթացիկ իրավիճակը և խնդիրները

	Կառավարության 2006 թվականի հունվարի 26-ի N 346-Ն որոշման ընդունումից հետո մին օրս Գյումրի քաղաքի Շիրակացու փողոցի թիվ 10 հասցեի անշարժ գույքի չի հանձնվել կոմիտեի տնօրինությանը:

	Կարգավորման նպատակը և բնույթը

	      Որոշման նախագծով նախատեսվում է՝ Հայաստանի Հանրապետության Շիրակի մարզի Գյումրի համայնքի սեփականությունը հանդիսացող՝ Շիրակացու փողոցի թիվ 10 հասցեի 0,40232 հեկտար մակերեսով հողամասը և դրա վրա գտնվող անշարժ գույքը նվիրաբերության ձևով ընդունել որպես Հայաստանի Հանրապետության սեփականություն և ամրացնել կոմիտեին և վերջինիս կողմից էլ անշարժ գույքը տրամադրել «Շիրակի մարզի երեխայի և ընտանիքի աջակցության կենտրոն» պետական ոչ առևտրային կազմակերպությանը՝ անհատույց, անժամկետ օգտագործման իրավունքով: 

	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	Կապ չունի:

	 Նախագծի մշակման գործընթացում  ներգրավված  ինստիտուտները և անձինք

	      Նախագիծը մշակվել է նախարարության համապատասխան ստորաբաժանումների մասնագետների կողմից:  

	 Ակնկալվող արդյունքը

	      Իրավական ակտի ընդունման արդյունքում կապահովվի կառավարության 2006 թվականի հունվարի 26-ի N 346-Ն որոշման 3-րդ կետի 2-րդ ենթակետով և 2020 թվականի նոյեմբերի 26-ի N 1878-Ն որոշման 7-րդ կետով տրված հանձնարարականների կատարումը: 


Որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
	

	1
	Միջազգային պայմանագրերով ստանձնած պարտավորությունների հետ համապատասխանությունը

	
	Որոշման նախագծի կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվում:

	2
	Հասարակությանը նախագծի վերաբերյալ իրազեկումը

	
	Որոշման նախագիծը նախարարության e_draft ինտերնետային կայքում տեղադրելու անհրաժեշտություն չկա:



